
ABSTRAK 

Persijilan Roundtable on Sustainable Palm a,l (RSPO) adalah satu pendekatan 
pengurusan lestari dalam industri sawit. Objektif pendekatan ini adalah untuk 
memastikan semua industri-industri yang terlibat, beroperasi berteraskan konsep 
lestari. Kajian ini dijalankan untuk mengetahui latar belakang atau maklumat 
demografi para pengurus ladang sawit FGV di Felda Sahabat, Lahad Datu; mengetahui 
sejauhmana penilaian mereka terhadap teori yang berkaitan dengan pengurusan 
ladang berteraskan persijilan RSPO; serta mengenalpasti hubungan antara latar 
belakang para pengurus ladang sawit dengan persepsi mereka terhadap amalan 
pengurusan ladang berteraskan persijilan RSPO. Kajian ini telah menggunakan kaedah 
tinjauan keratan rentas dan pengumpulan data dilakukan melalui pengec:laran borang 
soal selidik kepada 36 orang responden yang merupakan jumlah keseluruhan pengurus 
ladang sawit FGV di dalam lokasi kajian. Data yang telah dikumpulkan dianalisis 
menggunakan statistik deskriptif dan statistik inferensi menerusi perisian SPSS versi 
20.0. Hasil kajian mendapati kesemua pengurus ladang saw it mempunyai tahap 
kesec:laran yang tinggi (96.9%) mengenai isu kelestarian alam dan bertanggapan 
positif mengenai amalan-amalan pengurusan ladang berteraskan persijilan RSPO. 
Walaubagaimanapun, tahap kefahaman responden mengenai prinsip yang terkandung 
dalam persijilan RSPO prinsip ke-5 masih pada tahap sec:lerhana (75.6%). Berdasarkan 
analysis Khi Kuasa Dua, hanya maklumat latar belakang mengenai tempoh berjawatan 
sebagai pengurus ladang sahaja yang mempunyai hubungan bererti dengan persepsi 
pengurus ladang mengenai amalan-amalan pengursan ladang berteraskan persijilan 
RSPO (i(1)=4.693, p=0.030). Secara kesimpulannya, pendedahan maklumat secara 
formal seperti memberi kursus atau latihan mengenai persijilan RSPO perlu 
dipergiatkan lagi untuk meningkatkan tahap pengetahuan dan kefahaman pengurus 
ladang. Penambahbaikkan dalam hal ini akan meningkatkan tahap kesec:laran dan 
mengubah tanggapan mereka mengenai kepentingan menjaga kelestarian alam di 
samping memaximumkan produktiviti. 

PERCEPTIONS OF FGV MANAGER'S AT FELDA SAHABAT, LAHAD DATU, 
SABAH TOWARDS THE EFFECTIVENESS OF ROUNDTABLE 

ON SUSTAINABLE PALM OIL (RSPO) CERTIFICA TION 
IMPLIMENTATION IN ENVIRONMENTAL 

SUSTAINABILITY ISSUE 

ABSTRACT 

Roundtable on Sustainable Palm Oil (RSPO) Certification is a sustainable management 
approach in oil palm industry. The objective of this certification is to ensure that all 
parties involved either directly or indirectly in oil palm industry run their operations 
based on sustainable concept This study was conducted to determine the background 
or demographic information of Felda Global Venture (FGV) managers Felda Sahabat, 
Lahad Datu; to know their level of knowledge and understanding in theories aspect of 
field practices management; and to identify the relationship between their background 
and their perceptions of field practice management based on RSPO certification 
concept This study was using cross-sectional survey method, and data collection was 
done by distributing questionnaires to all 36 FGV managers in the study area as 
respondent. The data collected were analysed using descriptive statistics and 
inferential statistics using SPSS version 20. O. From the results showed that all 
respondents had high level of awareness (96.9 %) on the issue of sustainability and 
had positive perceptions towards management practices in field based on the RSPO 
certification. However, the level of respondents' theoretical understanding on the 
concepts or terms in RSPO certification was still at a moderate level (75. 6 %). Based 
on the Chi Square analysis, the duration of experience as a manager of the 
respondents was significantly different on their perception toward field management 
practices based on RSPO certification rx2(1}=4.693, p=0.030}. Based on finding, it can 
be conclude that provision on formal couses as traning to the FGV managers should be 
able to improve the level of theoretical and practical knowledge and understanding. 
Increase in the level of knowledge and understanding would increase the awareness 
and commitment and hance, WI'll affecet their perceptions about the importance of 
maintaining sustainabl'lity while ensuring maximum productivity. 

BABl 

PENGENALAN 

1.1 Pengenalan 

Sawit (Elaeis Guineensis) ialah tanaman jenis kekal yang berasal dari Afrika Barat. 

Sawit adalah tanaman sangat bererti untuk diusahakan berdasarkan dapatan dari 

beberapa kajian terdahulu mengenai peningkatan permintaan produk sawit dalam 

pasaran dunia yang sangat memberansangkan (Dimelu dan Anyaiwe, 2011; Nelson et 

al, 2010; Tan et al, 2009; Basiron, 2006; Mohd Basir et al, 2005). Produk utama 

dagangan sawit ialah minyak saw it (Crude Palm Oi~ dan minyak dari isirung saw it 

(Palm Kernel Oi~. Kedua-dua produk ini merupakan antara sumber bahan mentah 

dalam industri makanan dan biodiesel (Tan et al, 2009; Wijono et aI., 2003) dunia. 

Sawit mampu menghasilkan lebih daripada 4000 liter biodiesel per hektar berbanding 

dengan tanaman lain (Saleh dan Rajanaidu, 2011). Pengeluaran minyak sawit dunia 

meningkat sebanyak 9% setiap tahun adalah kerana permintaan pasaran yang tinggi 

terhadap biodiesel di Kesatuan Eropah (European Commission, 2006) dan bahan 

makanan di Indonesia, India dan China (Clay, 2004). 

Sejak kebelakangan ini, konsep lestari sering diketengahkan dan dikaitkan 

dalam pembangunan industri sawit. Badan-badan bukan kerajaan (NGO) menyatakan 

bahawa perkembangan industri sawit telah membawa impak negatif pada kestabilan 

ekosistem alam semula jadi seperti kemerosotan sumber asli dan biodiversiti dan 

seterusnya mendatangkan masalah kepada kesejehteraan sejagat (Sophie dan 

Syahrial, 2010; Tan et al, 2009). Ekoran daripada kesedaran akan pentingnya hidup 

dalam persekitaran yang sejahtera, semakin ramai penyelidik yang mengkaji dan 



mengetengahkan pelbagai konsep untuk merangsang kejayaan pendekatan 

'environmentally friendly dalam pembangunan industri sawit. Nelson et aI., (2010) 

menegaskan bahawa penanaman sawit perlu bersifat lebih ekonomik dan lestari. 

Walaupun begitu, persoalan bagaimana hendak melaksanakan pengeluaran minyak 

saw it secara lestari dan bersifat mesra alam adalah satu persoalan yang kritikal 

(Fitzherbert et al. 2008; Koh et al. 2008). 

Secara umumnya, semua agensi yang prihatin terhadap perkembangan industri 

sawit dan isu kelestarian alam menganggap persijilan Roundtable on Sustainable Palm 

Oil (RSPO) adalah satu pendekatan yang membolehkan mereka mengurus ladang saw it 

secara lestari (Lee et aI., 2011). Persijilan RSPO adalah satu persijilan yang tidak 

berteraskan keuntungan, tetapi memperkenalkan dan mengetengahkan konsep lestari 

dalam pengurusan penanaman, penyelenggaraan dan pengeluaran minyak sawit 

(Thongrak dan Kiatpathomchai, 2012; Klara Arhem, 2011; Tan et aI., 2009). 

1.2 Pernyataan Masalah 

Industri saw it pad a masa kini sangat sinonim dengan impak negatif terhadap 

kelestarian alam, namun begitu industri ini juga mempunyai potensi untuk 

dibangunkan dan membantu dalam memastikan keseimbangan alam sekitar dapat 

dikekalkan untuk generasi seterusnya. Antara perkara penting yang terkandung dalam 

persijilan RSPO ialah semua pihak perlu bertanggungjawab menjaga alam sekitar, 

memelihara sumber asli dan biodiversiti dalam dan semasa operasi disepanjang 

rantaian hili ran produk saw it. Iaitu bermula dari operasi diperingkat ladang sehinggalah 

kepada tangan pengguna. 

Berdasarkan kepada keperluan objektif kajian, kajian persepsi disifatkan 

sebagai kajian kuantitatif jenis tinjauan. Kajian jenis ini sesuai untuk menerokai 

sesuatu bidang yang belum atau kurang dikaji (Mohd Majid, 2000) dan untuk 

mengumpul data bagi menjawab persoalan tentang status terkini mengenai bidang 

yang hendak dikaji (Gay, 1992). 

Secara umumnya, seta kat ini masih kurang kajian yang dilakukan tentang 

persepsi pengurus ladang mengenai impak pengurusan mereka terhadap kelestarian 

alam. Kajian mengenai keberkesanan pembentukan persijilan RSPO untuk mengatasi 

isu kelestarian alam dalam industri sawit juga masih kurang dilakukan. Oleh itu kajian 

perlu dilaksanakan untuk melihat sejauh mana pengurus ladang celik akan konsep 

lestari dan keselarasan amalan pengurusan mereka dengan tuntutan persijilan RSPO. 

Melalui pengenalpastian ini, dapat dilihat bagaimanakah peranan pengurus ladang 

mencorak pentabdiran ladang dibawah jagaan mereka memberi kesan terhadap 

pembangunan industri saw it dan isu kelestarian alam sekitar. 

1.3 Kepentingan Kajian 

Kajian ini diharapkan dapat memberi maklum balas mengenai keberkesanan 

perlaksanaan RSPO bukan sahaja secara teori tetapi juga secara pratikalnya terhadap 

isu tanggungjawab kepada alam sekitar dan pemuliharaan terhadap sumber asli dan 

biodiversiti. Alam sekitar adalah satu asset yang tidak ternilai. Kesejahteraan alam 

sekitar sangat berkait rapat dengan perubahan peradapan manusia. Alam sekitar perlu 

dijaga dan dikekalkan kelestariannya kerana ia menyediakan pelbagai sumber asas 

keperluan untuk kesejahteraan manusia seperti udara dan air yang bersih, kesuburan 

tanah dan sumber bahan mentah untuk makanan, minuman, perubatan dan industri. 

Fokus kajian ini adalah seperti kajian persepsi yang dijalankan oleh Teo et at. 

(2006), iaitu untuk meneliti persepsi responden terhadap keberkesanan perlaksanaan 

dan manfaat yang diterima daripada subjek kajian. Menerusi kajian ini, kesan daripada 

corak amalan pengurusan ladang yang kini digunapakai terhadap kesejahteraan 

sejagat dapat dikenalpasti. Secara amnya, kajian ini dapat dijadikan sebagai inisiatif 

untuk meningkatkan kesedaran mengenai kepentingan menjaga dan memulihara alam 

sekitar untuk kelangsungan hidup yang sejahtera. 

Selain itu, diharapkan dapatan kajian ini menjadi panduan kepada pihak yang 

bertanggungjawab untuk memikirkan alternatif baru bagi meningkatkan tahap 

kesedaran mengenai kelestarian alam dan mempromosikan amalan-amalan 

pengurusan yang dikenal pasti mempunyai ciri-ciri seiringan dengan objektif 

perlaksanaan RSPO di kalangan pihak pengurusan ladang. Konsep penilaian 

dibincangkan berdasarkan maklum balas dan keputusan daripada perkara atau faktor 

yang dikawal (Snyder et aI., 1980). 

1.4 Objektif Kajian 

Tiga objektif utama yang digariskan dalam kajian ini iaitu; 

i. Untuk mengetahui latar belakang atau maklumat demografi para pengurus 

ladang sawit Felda Global Venture (FGV) di Felda Sahabat, lahad Datu; 

ii. Untuk mengetahui sejauhmana persepsi dari segi pengetahuan dan 

kefahamana mereka terhadap amalan-amalan pengurusan ladang berteraskan 

prinsip dan kriteria dalam persijilan RSPO; dan 

iii. Untuk mengenalpasti hubungan antara latar belakang para pengurus ladang 

sawit dengan persepsi mereka terhadap amalan pengurusan ladang 

berteraskan prinsip dan kriteria dalam persijilan RSPO. 

1.5 Soalan Kajian 

Kajian ini dijalankan berpandukan kepada soalan kajian seperti berikut; 

i. Apakah latar belakang atau maklumat demografi para pengurus ladang saw it 

FGV di kawasan Felda Sahabat, lahad Datu? 

ii. Bagaimanakan corak penilaian mereka terhadap teori yang terkandung dengan 

persijilan RSPO, prinsip ke-5? 

iii. Mengapakah corak penilaian seperti (ii) berlaku? 

iv. Bagaimanakah pendekatan persijilan RSPO memberi impak pada tahap 

kesedaran pengurus ladang mengenai isu alam sekitar dalam industri saw it? 

v. Apakah hubungan antara latar belakang dengan persepsi mereka terhadap 

amalan pengurusan ladang berteraskan persijilan RSPO? 

vi. Bagaimanakan hubungan (v) mempengaruhi keberkesanan persijilan RSPO 

dalam usaha menjaga alam sekitar, memelihara sumber asli dan biodiversiti? 

BAB2 

KAJIAN KEPUSTAKAAN 

2.1 Status Isu Alam Sekitar dan Biodiversiti dalam Industri Sawit 

Perkembangan industri sawit tidak dapat dielakkan lagi kerana ia berpotensi untuk 

menjadi sumber bekalan minyak mentah kepada populasi dunia yang kini semakin 

meningkat memandangkan kadar perahan minyak yang tinggi berbanding tanaman 

lain untuk satu kawasan penanaman yang mempunyai keluasan yang sama (Basiron, 

2006). Menggantikan kawasan hutan yang mempunyai nilai karbon dan kepelbagaian 

hidupan (biodiversiti) yang tinggi untuk penanaman sawit secara monoculture adalah 

satu usaha untuk mengurangkan penggunaan bahan api fosil, tetapi usaha ini telah 

membawa kemudaratan kepada alam sekitar seperti penurunan nilai biodiversiti dan 

perubahan iklim (Danielsen et aI., 2008). Impak terhadap alam sekitar dan biodiversiti 

berlaku ekoran daripada ketidakupayaan kebanyakan species flora dan fauna hutan 

untuk meneruskan kehidupan di dalam kawasan penanaman saw it secara monoculture. 

Hidupan ini memerlukan persekitaran hutan untuk menyokong kehidupan mereka 

(Sophie dan Anhar, 2010) 

Pembukaan kawasan hutan untuk penanaman sawit telah menyebabkan 

komponen-komponen utama tumbuhan hutan seperti pokok hutan, orkid hutan dan 

flora lain yang memerlukan hutan sebagai rumah untuk bertumbuh, sama sekali tidak 

lagi wujud di dalam kawasan perladangan sawit. Lebih malang lagi, tidak ada tanda

tanda yang menunjukkan bahawa species flora ini akan tumbuh lagi di dalam kawasan 

perladangan sawit (Danielsen et aI., 2008). Maddox et al. (2007) juga telah mengenal 

pasti bahawa, sebanyak 34 daripada 38 mamalia bersaiz sederhana dan besar tidak 

didapati lagi di dalam kawasan perladangan sawit, contohnya seperti Panthera tigris 



sumatrae dan Neafelis nebulosa. Selain itu hanya 31.0 peratus populasi spesis 

intebrata yang wujud di dalam ladang sawit sama dengan populasi spesis interbrata 

yang hidup di dalam kawasan hutan (Danielsen et aI., 2008). Interbrata sangat penting 

dalam ekosistem, ia berperanan sebagai agen pendebungaan dan terlibat secara 

langsung dalam pembangunan produktiviti sawit (Sophie et aI., 2011). 

Selain masalah penurunan nilai biodiversiti, industri ini juga turut dikaitkan 

dengan isu kesan pembebasan gas rumah hijau terhadap pemanasan global. Industri 

sawit membebaskan gas karbon dioksida dan metana dengan kadar yang tinggi dalam 

atmosfera. Telah dikenalpasti bahawa pembebasan gas ini menyebabkan berlakunya 

perubahan iklim akibat pemanasan global. Kawasan penanaman sawit yang dahulunya 

adalah hutan menyimpan kandungan karbon kurang daripada sebelumnya. Hasil 

daripada kajian, kandungan karbon atas tanah di dalam kawasan ladang sawit 

hanyalah sebanyak 39 tan metrik C/ha. Nilai ini menunjukkan dengan ketaranya 

penurunan kandungan karbon di dalam ladang sawit jika dibandingkan dengan 

kandungan yang terdapat di dalam hutan. Dua kawasan hutan di Sumatera dan 

Kalimantan mengandungi berat kandungan karbon di antara 175 ke 250 tonnes C/ha 

(Dewi et aI., 2009). Kekurangan kandungan karbon atas tanah akan meningkatkan 

pelepasan gas karbon dioksida ke udara menerusi peroses penukaran gas. 

Ten dan Murtedza (2002) menu lis dalam kajian mereka, Environmental Impact 

Assessment (EIA) telah menganalisis bahawa pembukaan kawasan tanah gam but 

untuk penamanam sawit telah menyebabkan kehilangan biodiversiti, pelepasan gas 

karbon dioksida, masalah dalam sistem saliran dan kesan ke atas paras air bawah 

tanah. Secara kesimpulannya, pembukaan kawasan hutan untuk penanaman saw it 

meningkatkan aktiviti penebangan hutan. Hal ini secara tidak langsung memusnahkan 

banyak flora dan fauna (penurunan biodiversiti) khususnya di kawasan tropika (Koh 

dan Wilcove 2008, 2007; Donald, 2004) dan memberi impak besar kepada nilai karbon 

global (Danielsen et aI., 2008). Satu hektar kawasan hutan dibuka untuk penanaman 

sawit bersamaan dengan kerugian (dampak kepada alam sekitar) yang jauh lebih 

besar daripada daripada aktiviti pembalakan untuk hektar yang sama (Wilcove dan 

Koh, 2010). 

2.2 Potensi Industri Sawit Menjaga Alam Sekitar dan Memulihara Sumber 

Asli dan Biodiversiti 

Tinjauan terhadap biodiversiti flora dan fauna (burung, rama-rama dan mamalia 

seperti Felis bengalensis) di kawasan kelapa saw it menunjukkan catatan populasi yang 

tinggi. Ini menunjukkan bahawa perladangan sawit mampu mengekalkan biodiversiti 

dan menjaga flora dan fauna (Tan et aI., 2009). 

Sesetengah spesis fauna hutan seperti semut, lebah dan rama-rama, 

mencatatkan jumlah populasi yang tinggi di dalam kawasan ladang sawit berbanding di 

dalam hutan (Danielsen et aI., 2008). Sembilan spesis semut yang terdapat di dalam 

ladang saw it tidak pernah diperhatikan dalam kawasan hutan (Bruhl, 2001). Di Sabah, 

komuniti semut yellow crazy ant (Anoplolepis gracilipes) telah mendominasi kawasan 

perladangan sawit (Bruhl, 2001; Pfeiffer dan Ho, 2008). Tetapi peningkatan populasi 

semut ini telah direkodkan membawa kesan negatif kepada kepelbagaian jenis hidupan 

lain dan dalam proses ekologi, yang mana boleh mengakibatkan 'ecological meltdowns' 

(Bruhl dan Eltz, 2009). Namun demikian semut jenis ground-dwelling ant dalam ladang 

saw it amat penting dalam proses kitaran nutrient. Semut ini boleh bertindak sebagai 

bioturbation atau 'ecosystem engineers' (Wilson 2000; Foigarait, 1998; Jones et a/., 

1994; Gunadi dan Verhoef 1993) dan pemangsa kepada serangga arthopods 

(H6l1dobler dan Wilson, 1990). 

Perkembangan populasi kumbang di dalam kawasan perladangan sawit juga 

adalah sangat ketara. Kini kumbang menjadi pemangsa yang dominan di dalam 

kawasan saw it (Davis dan Philips, 2005; Chung et al. 2000). 

Aratrakorn et at. (2006) mendapati beberapa spes is burung dijumpai dengan 

banyaknya di dalam ladang sawit berbanding bilanga spesis tersebut di dalam hutan 

menerusi perbandingan yang dijalankannya di kawsan perladang kelapa sawit di 

Thailand. Sebanyak 3,281 ekor burung dari 72 spesis burung (23 spesis burung hutan, 

tujuh spesis burung di kawasan bakau, dan 14 adalah terdiri daripada spesis burung 

yang berhijrah (migratory species), telah dikenal pasti berlegar di ruang angkasa 

kawasan perladngan sawit (Asrulsani et al, 2012). 

Populasi flora pteridophytes adalah tinggi di dalam ladang sawit. Pteridophytes 

didefinisikan sebagai mana-mana bahagian tumbuhan vaskular (seperti pakis) yang 

mempunyai akar, batang, dan daun tetapi kurang menghasilkan bunga atau buah 

(Miranda, 2000). Tumbuhan ini hadir dengan suburnya di dalam kawasan ladang sawit 

seperti di kawasan ladang yang kosong, tepi jalan, dan kawasan ladang selepas aktiviti 

membakar (Danielsen et aI., 2008). 

Hasil dari beberapa kajian, para penyelidik telah membuat kesimpulan bahawa 

kawasan ladang sawit mempunyai peranan yang sangat penting dalam kelestarian 

biodiversiti. Beberapa inisiatif telah diperkenalkan dalam industri ini seperti penanaman 

pokok Alstonia pneumatophore (pulai), Palaqium spp. (mayang), Shorea spp. (meranti 

merah dan meranti batu) dan Cal/ophylum spp. (bintangur) (Lim et al., 2012) dalam 

kawasan ladang supaya pokok ini boleh menjadi habitat flora tumpang dan sumber 

makanan kepada fauna. 

2.3 Prinsip 'Amalan Pengurusan Baik' (APB): Inisiatif Pemuliharaan Alam 

yang Berkesan dalam Industri Sawit 

Pemuliharaan bermaksud melindungi sumber semulajadi alam dengan tidak 

membenarkan sesuatu dibuang, dirosakkan dan dimusnahkan (Miranda, 2000). 

Menerusi definisi ini jelas mengambarkan, aplikasi system pengurusan yang efektif 

untuk melindungi keaslian dan tidak mensia-siakan alam adalah perlu dalam semua 

bidang, khususnya dalam industri sawit. 

APB merupakan satu pendekatan yang perlu diamalkan bermula dari proses 

penuaian di peringkat ladang sehinggalah ke proses pemprosesan di peringkat kilang 

sawit. Amalan ini menggunakan pendekatan yang mesra alam seperti pembakaran 

sifar, pemuliharaan habitat hidupan liar, pengurusan perosak secara bersepadu dan 

pengurusan sisa pembuangan sifar (Tan et aI., 2009). Semua pendekatan ini 

merupakan langkah kanan dalam usaha mengurangkan kos penyelenggaraan 

disamping dapat menjaga produktiviti sawit kerana pendekatan ini bersifat ekonomik 

dan memberi kesan yang berpanjangan. Pendekatan APB juga secara tidak langsung 

menyumbang kepada pemuliharaan alam sekitar. 

2.3.1 Pengurusan Perosak Bersepadu 

Menerusi pengurusan perosak bersepadu atau jugak dikenali sebagai Integrated Pest 

Management (IPM), penggunaan kawalan biologi adalah digalakkan berbanding 

menggunakan bahan kimia untuk mengawal perosak. Contohnya pengusaha 

digalakkan menggunakan burung hantu (Tyto alba) untuk mengawal populasi tikus di 

dalam kawasan perladangan sawit berbanding menggunakan racun perosak, yang 

mana akan impak negatif kepada persekitaran dan kepada tanaman itu sendiri (Saleh 

dan Rajanaidu, 2011). Penanaman tanaman kekacang sebagai tanaman penutup bumi 

di dalam kawasan perladangan sawit bukan sahaja berfungsi untuk mengurangkan 

hakisan tanah tetapi juga bertindak sebagai penggalak kepada kesuburan tanah. 

Mengembalikan sisa buangan dari kilang pemprosesan sawit seperti tandan 

kosong (EFB) ke ladang sawit sebagai baja organik atau sebagai sungkupan ialah 

untuk membekalkan nutrian bagi meningkatkan pertumbuhan kelapa sawit yang sihat 

(Saleh dan Rajanaidu, 2011). Amalan ini dapat mengurangkan kebergantungan 

penggunaan baja kimia yang mana sekiranya penggunaannya tidak dikawal, unsur 

kimia yang berlebihan akan menjadi toksik dan seterusnya boleh membunuh hidupan 

di dalam kawasan sekitar akar kelapa sawit. 

2.3.2 Pengurusan Sisa Buangan Sawit 

Biomass sawit merangkumi semua sisa buangan yang terhasil di peringkat ladang 

seperti pelepah daun sawit dan tandan kosong, mahupun di peringakt kilang 

pemprosesan seperti serat buah sawit (PPF), sisa kumbahan minyak sawit dan sisa dari 

ekstraks biji sawit (Wijono et aI., 2003). Pelabagai inovasi telah diterapkan dalam 

pengursan biomass ini. Inovasi pemporsesan tempurung biji sawit menjadi ia sebagai 

activated charcoal, palm kernel cake sebagai sumber makanan tambahan ternakan 

dengan membekalkan tenaga kepada ternakan. Palm 011 mill effluent (POME) juga 

boleh diubah menjadi makan ternakan dan bio-kompos. Saleh dan Rajanaidu 

menegaskan bahawa POME mempunyai nilai unsur nutrien yang tinggi berbanding 

unsur yang terkandung di dalam baja campuran yang terdapat di pasaran. Oleh itu, ia 

amatlah sesuai untuk dijadikan sebagi sumber baja kepada sawit. Aplikasi inovasi ini 

bukan sahaja mengurus biomass secara mapan untuk menjamin kelestarian alam 

tetapi juga bertindak sebagai nilai tambah dalam pendapatan (Saleh dan Rajanaidu, 

2011). 

Pendekatan pelbagai konsep yang menjurus kepada tanggungjawab terhadap 

alam dan penduduk setempat juga telah banyak dibentuk dan diketengahkan dalam 

industri sawit seperti konsep 3R. Basiron (2006) menyimpulkan bahawa serat daripada 

EFB selepas proses pemisahan iaitu PPF boleh digunakan dalam industri pulpa dan 

kertas untuk menghasilkan kertas. Penemuan inisiatif ini telah membawa kepada 

perkembangan industri sawit dan amalan pengurusan sisa yang dihasilkan oleh kilang 

minyak sawit. 

Pertanian bersepadu seperti integrasi ternakan ruminan di dalam kawasan 

ladang kelapa sawit sangat bertepatan denga konsep sisa buangan sifar. Sisa ladang 

seperti pelepah daun sawit yang dibuang semasa peroses penuaian dan pemangkasan 

akan menjadi sumber makanan kepada ternakan di ladang, manakala ternakan pula 

berperanan sebagi agen mengawal populasi rumpai disamping najis ternakan dianggap 

sebagai bahan oranik (kompos) yang dapat meningkatkan kesuburan tanah (Wijono et 

aI., 2003). Keadaan ini jelas menggambarkan penggunaan sisa buangan dari kedua

dua bahagian diaplikasikan penggunaannya dengan maksimum sehinggakan tiada sisa 

yang terbiar begitu sahaja yang mana nanti akan mencemarkan alam dan menganggu 

kesejahteraan sosial masyarakat setempat. 

2.3.3 Pengurusan Kesan Rumah Hijau 

Perubahan iklim yang disebabkan oleh peningkatan pelepasan gas karbon dioksida dan 

gas rumah hijau lain yang telah berterusan sejak 100 tahun dahulu telah memberi 

kesan negatif ke atas ekosistem, masyarakat dan ekonomi (Sterm, 2007). Kesedaran 

terhadap perubahan iklim menyebabkan ramai pihak, berusaha untuk membangunkan 

inovasi mengenai penghasilan tenaga yang boleh diperbaruhui. Pembakaran bahan api 

fosil untuk menjana tenaga dalam kebanyakan jentera telah menjadi punca utama 

peningkatan tahap pelepasan gas rumah hijau di dalam atmosfera. Dalam konteks 

perubahan iklim dan kebergantungan dunia pada bahan api fosil, kepentingan bahan 

api-bio sebagai alternatif yang mampan telah mendapat perhatian sejak beberapa 

tahun kebelakangan ini (Soyka et al. 2007). 

Hasil kajian Tan et al. (2009) mendapati perladangan sawit telah mengumpul 

8.3 tan biomass setahun, lebih tinggi daripada hutan hujan sebanyak 2.5 tan seta hun. 

Biomass ini sangat berg una kerana ia boleh bertindak sebagai sumber yang boleh 

diperbaharui seperti etanol dan metana, yang mana juga mempunyai nilai pasaran 

yang tinggi. Kelebihan sumber ethanol yang berasaskan tanaman sawit memberi 

kebaikan kepada pengurangan kesan rumah hijau (Demirbas, 2009; 2008). Secara 

keseluruhannya, kesemua komponen biomass saw it dari kilang boleh digunakan untuk 

pengeluaran bahan api (Tan et aI., 2009). Penggunaan biodiesel dari sawit contohnya, 

dapat mengurangkan pelepasan gas rumah hijau sebanyak 35.0 peratus berbanding 

dengan penggunaan bahan api dari fosil. Biodiesel ini boleh digunakan sebagai bahan 

api bagi peralatan yang menggunakan minyak diesel dari bahan fosil tanpa mengubah 

struktur enjin peralatan tersebut. Penggunaannya bersifat mesra alam dan memberi 

kesan positif kepada pemuliharaan persekitaran khususnya dalam isu perubahan iklim 

(Saleh dan Rajanaidu, 2011). 

Green Technology telah digariskan di dalam National Green Technology Policy 

(2009) yang diperkenalkan oleh Kerajaan Malaysia untuk memastikan penghasilan 

biodiesel bersifat mesra alam seperti mengurangkan nilai degradasi persekitaran, 

mengurangkan kesan pelepasan gas rumah hijau (Saleh dan Rajanaidu, 2011; Soyka 

et aI., 2007) khususnya karbon dioksida, memulihara sumber semulajadi dan 

penggunaan tenaga, dan memperkenalkan penggunaan tenaga boleh diperbaruhi 

sebagai langkah bijak untuk memastikan pembangunan mampan dan pemuliharaan 

alam sekitar untuk generasi akan datang (Saleh dan Rajanaidu, 2011). Lebih kurang 

60.0 peratus penyimpanan gas rumah hijau dapat dilakukan dengan aplikasi biodiesel 

sebagai bahan api telah direkodkan melalui pengiraan saintifik yang dilakukan oleh 

Zutphen (2008). Walaupun kesan penggunaan biodiesel sawit adalah positif tehadap 

isu pemanasan global, namun kesedaran terhadap kepentingan minyak dalam aspek 

pemakanan menyebabkan Malaysia telah menghadkan hanya 6 juta tan sahaja yang 

digunakan sebagai bahan api. Tindakan ini juga selaras dengan saranan persijilan 

RSPO yang menfokuskan penanaman sawit adalah untuk penghasilan minyak bagi 

industri pemakanan bukannya sebagai sumber bahan mentah dalam industri 

pembuatan biofuel(Saleh dan Rajanaidu, 2011). 

Pendekatan pembakaran sifar dalam pengurusan dan penyediaan tanah untuk 

penanaman semula contohnya yang diambil dari Amalan Pertanian Baik (APB) adalah 

untuk memastikan semua aktiviti yang dilakukan untuk tujuan tersebut tidak akan 

mendatangkan pencemaran kepada alam sekitar terutamanya kepada system udara 

dan air (Tan et al., 2009). Menggunakan api sebagai alat untuk membersihkan 

kawasan penanaman saw it, meningkatkan risiko memusnahkan kawasan luar dan 

habitat flora dan fauna di sekeliling sempadan kawasan penanaman (Nantha dan 

Tisdell, 2009). Amalan ini jugak adalah respon terhadap konsep kelestarian alam 

sekitar iaitu mengurangkan penghasilan kesan gas rumah hijau selain meningkatkan 

ketersediaan sumber yang boleh dijadikan satu element yang dapat meningkatakan 

kesuburan tanah (Saleh dan Rajanaidu, 2011). 

2.4 Felda Global Venture (FGV): Peranan dan Sumbangan dalam Industri 

Sawit di Malaysia 

Felda Global Venture (FGV) merupakan satu syarikat pertanian di Malaysia yang 

banyak memberi sumbangan dalam meningkatkan dan menstabilkan ekonomi negara. 

Sebanyak 49.0 peratus Felda Holdings Bhd (FHB) dimiliki oleh FGV dan pad a 28 Jun 

2012, FGV telah disenaraikan di pasaran utama Bursa Malaysia Securities Berhad 

sebagai Felda Global Ventures Holdings Berhad. FGV adalah antara 25 syarikat teratas 

dalam senarai Bursa Malaysia dengan modal pasaran sebanyak RM16.6 bilion. 

Sehingga kini, FGV telah menyediakan peluang perkerjaan kepada 19,000 orang di 10 

negara yang mempunyai cawangan syarikat ini. 

Melalui kerjasama dengan syarikat FHB, FGV telah banyak terlibat dalam 

pelbagai jenis perniagaan sama ada berteraskan peringkat ladang mahupun peringkat 

hiliran. FGV merupakan pengeluar terbesar dunia minyak sawit mentah (CPO), dari 

segi jumlah kawasan penanaman sawit. Pada masa ini, FGV telah mengurus kira-kira 

424.995 hektar ladang ladang di Malaysia dan juga di Indonesia. 

2.5 Persijilan RSPO: Inisiatif Mengurus Ladang Saw it Secara Lestari 

Persoalan bagaimana hendak membuatkan sawit bersifat sebagai tananam yang mesra 

alam adalah satu persoalan yang kritikal (Fitzherbert et aI., 2008). Sedar akan 

persoalan ini dan meningkatnya tahap kesedaran akan kepentingan pemuliharaan alam 

sekitar di dalam masyarakat umum menyebabkan ramai penyelidik mengkaji dan 

mengetengahkan pelbagai konsep untuk membawa pendekatan 'environmentally 

friendly management dalam industri sawit. Secara amnya, mereka memperkenalkan 

strategi bagaimana untuk mengalakkan biodiversiti di kawasan ladang sawit 

(Fitzherbert et aI., 2008). 

12 



Lee et al., (2011) berpandapat bahawa pengeluar sepatutnya dididik mengurus 

sawit menggunakan amalan yang baik untuk mengurangkan impak kepada 

persekitaran dan sosial. Antara perkara yang di titikberatkan dalam pembentukan 

persijilan RSPO ialah mengurangkan kesan negatif perkembagan industri sawit 

terhadap alam sekitar (Danielsen et aI., 2008; Traeholt dan Schriver, 2011). Miles dan 

Kapos (2008) menegaskan bahawa melalui program persijilan RSPO, pelepasan gas 

karbon akibat penebangan hutan dan penurunan nilai hutan dapat dikurangkan. 

Persijilan RSPO memperkenalkan amalan mengoperasikan sawit secara lestari di 

sepanjang rantaian hiliran produk (RSPO, 2007; Traeholt dan Schriver, 2011; Tan et 

a!., 2009; Omont, 2005). Prinsip dan kriteria (P&C) yang disenaraikan dalam RSPO 

direka untuk memudahkan proses penilaian sejauh mana tahap kemampanan 

pengeluaran minyak (RSPO, 2007). Dokumen P&C RSPO yang di implimentasikan 

dalam perladangan sawit dan pengurusan kilang terdiri daripada lapan kriteria, 

merangkumi ekonomik, kelestarian alam dan sosial (RSPO, 2007). 

Jadual2.1 
Prinsip 

1 

2 

3 

4 

5 

Senarai prinsip-prinsip yang terkandung di dalam RSPO 
Perkara 

Komitment kepada ketelusan 

Pematuhan kepada undang-undang dan peraturan yang berkaitan 

Komitmen jangka panjang bagi ekonomi dan kewangan yang berdaya 
maju 

Penggunaan amalan baik oleh peladang dan pengilang 

Tanggungjawab kepada alam sekitaran dan pemuliharaan terhadap 
sumber asli dan biodiversiti 

6 Mengambikira tanggungjawab kepada kakitangan, individu dan 
masyarakat akibat tindakan perladangan dan pengilangan 

7 Pembangunan kawasan baru yang bertanggungjawab 

8 Komitmen kepada penambahbaikan berterusan dalam bidang-bidang 
utama setiap aktiviti. 

Sumber: RSPO (2007) 

